
				XEDAPEN OROKORRAK

				EUSKAL HERRIKO UNIBERTSITATEA

				911

				ERABAKIA, 2015eko otsailaren 5ekoa, UPV/EHUko Gobernu Kontseiluarena, UPV/EHUko Hauteskundeei buruzko Arautegi Orokorrari seigarren xedapen iragankor bat gehitzeko dena, ikastegien berrantolaketaren eragina jasoko duten ikastegietako batzarretako kideen eta dekanotza edo zuzendaritzetako kideen agintaldia luzatzeko.

				AURREKARIAK

				Gobernu Kontseiluaren 2014ko azaroaren 27ko bileran UPV/EHUko ikastegiak berrantolatzeko proposamena onartu zen; proposamenaren txosteneko 12. puntuan («Egitura berria ezartzeko prozedura») esaten denez, ikastegien egitura berria ezartzeak eragina izango du unibertsitateko hainbat arautegi eta egituratan, eta horregatik pixkanaka ezartzea proposatzen da, Autonomia Erkidegoak egitura berriaren proposamena onartu ondoren.

				Ikastegiak batzen hasiko dira ikastegien oinarrizko arautegi berria indarrean sartzen denean, eta arautegi hori Gobernu Kontseiluari aurkeztuko zaio Autonomia Erkidegoak berrantolaketa proposamenari onespena eman eta hiru hilabeteko epean, gehienez.

				Hori urtebete barru-edo izango denez, badirudi zentzuzkoa dela oraingo ikastegietako batzarretako eta dekanotza eta zuzendaritzetako kideek beren karguetan jarraitzea; hau da, agintaldia amaitzen bazaie organo horiek ikastegien berrantolaketa berriaren arabera eratu aurretik, ez da hauteskunderik egingo Hauteskundeei buruzko Arautegi Orokorreko 16. eta 18. artikuluetan markatzen diren epeetan (kide anitzeko organoetarako eta kide bakarreko organoetarako epeak, hurrenez hurren).

				Horregatik guztiagatik, idazkari nagusiaren proposamena ikusita, Gobernu Kontseiluak honako hau

				ERABAKI DU:

				Lehenengoa.– Hauteskundeei buruzko Arautegi Orokorrari seigarren xedapen iragankor hau gehitzea:

				Arautegi honetako 16. artikuluan esandakoa gorabehera, Gobernu Kontseiluak 2014ko azaroaren 27an onartu zuen berrantolaketa prozesuaren eragina jasoko duten ikastegietan, ikastegietako batzarrek dauden-daudenean jarraituko dute aldaketa hau indarrean sartzen denetik eta orain dauden ikastegien integraziotik eratorritako ikastegi berrien eraketara arte.

				Halaber, kasu horietan, arautegi honetako 18. artikulua gorabehera, dekano eta zuzendariek karguan jarraituko dute, orain dauden ikastegien integraziotik eratorritako ikastegi berrien eraketara arte.

				Bai ikastegietako batzarrak, bai egitura berrietako dekano eta zuzendariak ikastegien oinarrizko arautegi berrian ezartzen den moduan eratuko dira.

				Bigarrena.– Erabaki hau Euskal Herriko Agintaritzaren Aldizkarian argitaratzea.

				Hirugarrena.– Aldaketa hau indarrean sartuko da argitaratzen den egunean bertan.

				Leioa, 2015eko otsailaren 5a.

				Errektorea,

				IÑAKI GOIRIZELAIA ORDORIKA.

				Idazkari nagusia,

				JOSE LUIS MARTÍN GONZÁLEZ.

